Bæjarráð  Hveragerðisbæjar


Fundargerð 385. fundar


Ár 2004, fimmtudaginn16. september kl.  08:00 kom bæjarráð saman til fundar á skrifstofu bæjarins.

Mættir voru: Magnús Ágústsson, Yngvi Karl Jónsson í forföllum Herdísar Þórðardóttur og Aldís Hafsteinsdóttir. Ennfremur sátu fundinn Orri Hlöðversson, bæjarstjóri, og Helga Kristjánsdóttir, skriftstofustjóri,  sem ritaði fundargerð í tölvu.

Magnús Ágústsson, varaformaður,  setti fund og stjórnaði.  

Leitaði hann eftir athugasemdum við fundarboð en engar komu fram. 

Eftirfarandi fært til bókar:
1.   Bréf sem borist hafa frá:

     1.1            Slysavarnarfélaginu Landsbjörg, ódagsett



 Í erindinu er beðið um stuðning við félagið með kaupum á auglýsingu eða styrktarlínu í rit félagsins.



Erindinu hafnað

1.2
Stjórn framkvæmdasjóðs Skrúðs, ódagsett

Í bréfinu er beðið um fjárstuðning til handa skrúðgarðinum að Núpi í Dýrafirði gegn skráningu á nafni bæjarins í heillaóskaskrá sem birt verður í bók um garðinn sem er væntanleg.

Erindinu hafnað

1.3 Svæðisskrifstofu um málefni fatlaðra Suðurlandi

Í bréfinu, sem sent er til allra sveitarstjórna á Suðurlandi,  er vakin athygli á aðgengismálum fatlaðra. 

Lagt fram til kynningar. 

1.4 Sambandi íslenskra sveitarfélaga frá 2. september 2004

Bréfið er svar Sambandsins við erindi Félags meindýraeyða frá 29. júní síðastliðinn þar sem farið er á leit við sambandið að það beiti sér fyrir því að heilbrigðiseftirlit í sveitarfélögum sé í fullu samræmi við lög og reglugerðir.

Lagt fram til kynningar

1.5 Diðrik Sæmundssyni frá 31.ágúst 2004

Í bréfinu fer Diðrik fram á endurskoðun á reikningum vegna ýmissa gjalda sem honum hafa verið sendir af bæjarfélaginu undanafarin ár. 

Bæjarstjóra falið að svara erindinu

1.6 Atlantsolíu frá 2. september 2004

Með bréfinu sækir Atlantsolía um lóð undir bensínsstöð á gatnamótum Suðurlandsvegar og Grænumerkur í Hveragerði sem sýnd er í nýju deiliskipulagi við Mánaörk og Sunnumörk sem nú er í kynningu. 

Bæjarráð fagnar áhuga Atlantsolíu á því að hefja starfssemi í Hveragerði. Ekki er unnt að úthluta umræddri lóð að svo stöddu þær sem skipulag hefur ekki verið staðfest. 

Bæjarstjóra og skipulagsráðgjafa falið að ræða við Atlantsolíu um frekari framvindu málsins og einnig við Vegagerðina um framtíðarhugmyndir varðandi tengingar við Hveragerði frá þjóðvegi.

1.7 Sambandi íslenskra sveitarfélaga frá 3. september 2004

Í erindinu er formlega framsend verkfallsboðun Kennarafélags Íslands f.h. grunnskólakennara frá og með mánudeginum 20. september nk.. Einnig fylgir minnisblað frá lögfræðingi Sambandsins varðandi framkvæmd hugsanlegs verkfalls. 

Lagt fram til kynningar. Bæjarráð lýsir yfir þungum áhyggjum vegna yfirvofandi verkfalls sem hafa mun hafa mikil óþægindi í för með sér fyrir barnafjölskyldur ef af verður. 

1.8 Sambandi íslenskra sveitarfélaga frá 3. september 2004

Í bréfinu er fjallað um fjármálaráðstefnu sveitarfélaganna 2004 sem haldin verður á Hótel Nordica dagana 1. og 2 nóvember næstkomandi. 

1.9 Alþingi frá 4. september 2004

Í bréfinu sem er frá fjárlaganefnd Alþingis er fulltrúum Hveragerðisbæjar gefinn kostur á fundi með nefndinni vegna fjárlaga ársins 2005. 

Bæjarstjóra falið að undirbúa fund með nefndinni og sækja hann ásamt forseta bæjarstjórnar. 

1.10 Hjálparsveit skáta í Hveragerði frá 7. september

Í bréfinu fer Hjálparsveitin fram á niðurfellingu á B-gatnagerðargjöldum sem núverið var lagt á húseign félagsins að Austurmörk 9. 

Bæjarstjóra falið að svara erindinu

1.11 Foreldraráði Grunnskólans í Hveragerði frá 8. september 2004 

Bréfinu fylgir fundargerð foreldraráðs frá 8.september þar sem fjallað er um viðbrögð bæjarstjórnar við athugasemdum foreldraráðs fyrr í sumar þar sem ráðið lýsir óánægju sinni með afskiptaleysi bæjaryfirvalda

Meirihluti bæjarráðs vísar í fyrri bókun sína um málið frá 15. júlí síðastliðinn. Bæjarstjóra falið að funda með formanni nefndarinnar og fara yfir málið. 

1.12  Sunddeild Hamars frá 8.september 

Í bréfinu er upplýst um endurreisn  Sundeildar Hamars eftir margra ára dvala. Ráðinn hefur verið þjálfari til deildarinnar og æfingar eru hafnar. Farið er fram á afnot af sundlaug bæjarins endurgjaldslaust auk þess sem óskað er eftir fjárstuðningi að upphæð kr. 100.000 til að hefja starfið. 

Bæjarráð samþykkir bæði erindin og fagnar því sérstaklega að sunddeildin hafi nú verið endurreist. Óskar ráðað forsvarsmönnum deildainnar og iðkendum íþróttarinnar góðs gengis í starfi sínu. Bæjarráð lýsir einnig áhuga á að stofna til þjónustusamnings við sunddeildina og felur bæjarstjóra að leggja drög að slíkum samningi í samvinnu við deildina. 

Fjármögnun styrks vísað til endurskoðunar fjárhagsáætlunar

2. 
Skipulagsmál


2.1 
Skilti og auglýsingar nálægt hringtorgi við Suðurlandsveg


Lagt fram minnisblað frá bæjarstjóra þar sem reifaðar eru hugmyndir og leiðir sem koma til móts við vaxandi áhuga rekstraraðila í bænum til að kynna starfssemi sína á ofangreindum stað. 


Bæjarstjóra falið að móta hugmyndir í málinu í samvinnu við skipulagsráðgjafa og byggingarfulltrúa og skipulags- og byggingarnefnd. 

3. 

Starfsmannamál


3.1 
Ráðningar leikskólann Óskaland



Laft fram bréf frá leikskólastjóra þar sem lagt er til að Hafdís Guðmundsdóttir verði ráðin í 65% stafshlutfall við skólann. 



Bæjarráð staðfestir ráðninguna


3.2
Ráðningar starfsfólks í íþróttahús



Lagt fram minnisblað frá bæjarstjóra þar sem kynntar eru ráðningar starfsfólks í íþróttahúsi sem fram fóru í kjölfar auglýsingar í ágúst. Alls voru ráðnir 3 einstaklingar í 2,5 stöðugildi:




Jens Einarsson í 100% starf




Guðmundur Karl Þorbjörnsson í 100% starf




Elín Guðmundsdóttir í 50% starf

Bæjarráð staðfestir ráðningarnar
   

7. 
Fundargerðir til kynningar


7.1
Fundur fulltrúa í sveitarstjórnum á Suðurlandi vegna fyrirhugaðrar viðbyggingar  við Heilbrigðisstofnun Suðurlands frá 30. ágúst 2004


7.2
Stjórnar SASS frá 3.september 2004 


7.3
Heilbrigðisnefndar Suðurlands frá 7.september 2004

Fundargerð upplesin og samþykkt. 

Fleira ekki gert og fundi slitið kl   

Magnús Ágústsson, (sign.)

Yngvi Karl Jónsson



Aldís Hafsteinsdóttir


Orri Hlöðversson, (sign)

